
ᑎᑎᖅᑲᑎᒍᑦ ᐊᐱᖅᑯᑦ: 26-5(2) 

 

ᐊᐱᕆᔪᖅ: ᐋᑕᒻ ᐋᕆᐊᒃ ᓚᐃᑦᔅᑑᓐ 

ᐊᐱᕆᔭᖅ: ᐸᑎᖅ ᓇᑦᓯᖅ 

  ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᓐᓂᒃ 

ᓈᓴᐅᑖ:  

ᐅᓪᓗᐊ: ᕖᕝᕗᐊᕆ 27, 2019 

ᐱᔾᔪᑎ: ᓇᖕᒥᓂᖅ ᐊᖏᕐᕋᑖᕈᑎᓄᑦ ᐱᓕᕆᐊᓄᑦ - ᐃᓄᐃᑦ ᐃᓚᐅᓂᖏᑦ 

 

 

ᐱᔾᔪᑎ: ᓇᖕᒥᓂᖅ ᐊᖏᕐᕋᖅᑖᕋᓱᐊᕐᓂᖅ ᓄᓇᕗᒥ ᐱᔭᕐᓂᖏᑦᑑᖕᒪᑦ. 20 %-ᖏᑦ ᓄᓇᕗᑦ ᓇᖕᒥᓂᖃᖅᑐᑦ 
ᐊᒃᐸᓯᖕᓂᖅᐹᖑᔪᑦ ᑲᓇᑕᒥ, ᐊᒻᒪᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑕᑯᒃᓴᐅᑎᑦᓯᓯᒪᓕᖅᑐᑦ ᐅᓄᕐᓂᕆᔭᖏᑦ ᓇᖕᒥᓂᖅ 
ᐊᖏᕐᕋᖃᖅᑐᑦ ᓄᓇᕗᒥ ᐃᓄᐃᓴᒡᓕᒋᐊᖅᓯᒪᓕᕐᒪᑕ ᐊᕐᕌᒍᑦ ᖁᓕᑦ ᐃᓗᐊᓂ. ᐃᓄᐃᑦ ᑕᐱᕇᑦ ᑲᓇᑕᒥ 
ᐅᓂᒃᑳᓕᐊᖓᑦ ᐃᑦᑐᐃᑦ ᑲᑎᒪᔨᖏᓐᓄᑦ ᐃᒡᓗᓕᕆᓂᕐᒧᑦ ᐃᓄᐃᑦ ᓄᓇᖓᓐᓂ ᐊᒃᓱᑲᓪᓚᒃ ᐱᓪᓚᕆᐅᔪᓂᒃ 
ᓴᖅᑭᑦᑎᓚᐅᕐᒪᑕ ᐃᓄᐃᑦ ᓇᖕᒥᓂᖅᑖᕈᑎᖏᓐᓄᑦ ᐊᖏᕐᕋᓂᒃ, ᐃᓚᖏᓪᓗ ᐱᔫᒥᓲᕈᑎᒃᓴᖃᖏᑦᑐᑦ, 
ᐃᒡᓗᒃᓴᖅᑖᕐᕕᒃᓴᖃᖏᑦᑐᑦ ᐊᒻᒪᓗ ᖃᓄᐃᓕᐅᕆᐊᒃᓴᖅ ᖃᐅᔨᒪᖏᑦᑐᑦ. 

ᐅᓄᖅᑐᓂᒃ ᐱᔾᔪᑎᖃᖅᑐᑦ ᐃᓄᐃᓴᒡᓕᕙᓪᓕᐊᓂᖏᑦ ᐊᖏᕐᕋᖃᖅᑐᑦ ᓴᖕᒥᓂᖅ, ᑭᓯᐊᓂᓕ ᐅᒃᐱᕈᓱᒃᑐᖓ 
ᑲᔪᖏᖅᓴᐅᑎᖃᓐᖏᓗᐊᕐᒪᑕ ᐃᓄᖕᓄᑦ ᓇᖕᒥᓂᖅ ᐊᖏᕐᕋᑖᕈᑎᒃᓴᖏᓐᓄᑦ. ᖃᓄᐃᒻᒪᓪᓕ ᑭᓇᑐᐃᓐᓇᖅ 
ᐊᓂᔪᒪᒐᔭᖅᐸ ᐃᑲᔫᓯᐊᖅᑖᕐᓇᖅᑐᒧᑦ ᐃᒡᓗᓕᕆᔨᒃᑯᑦ ᐃᒡᓗᖓᓐᓂᑦ ᑎᒍᓯᖔᕐᓂᐊᕐᓗᓂ ᓇᖕᒥᓂᖅ ᐃᒡᓗᒧᑦ 
ᐊᑭᓕᖅᓱᐃᔾᔪᑎᒃᓴᖓᓂᒃ? ᐅᓄᕐᓂᖅᓴᐅᔪᑦ ᐃᓄᐃᑦ ᓇᖕᒥᓂᖅᑖᕈᓐᓇᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖕᒪᑕ, ᐊᒻᒪ 
ᓄᓇᕗᑦ ᒐᕙᒪᒃᑯᖏᑦ $400-ᓂᒃ ᑕᖅᑭᑕᒫᓐ ᐃᑲᔪᕈᑎᒃᓴᓂᒃ ᐃᒡᓗᖏᓐᓄᑦ ᑐᓂᓯᖃᑦᑕᕐᒪᑕ ᑕᒪᓐᓇᓗ ᐊᒥᒐᓗᐊᖅᑐᖅ, 
ᐊᒻᒪ ᐋᖅᑭᒋᐊᖅᑕᐅᔭᕆᐊᖃᖅᑐᖅ. 

ᐱᖃᓯᐅᔾᔨᒋᐊᓪᓚᒃᑲᓐᓂᖃᑦᑕᖅᑐᖅ ᐃᒡᓗᓂᒃ ᓂᐅᕕᕐᕕᒃᓴᖃᖏᓐᓂᖏᓐᓂᒃ ᓄᓇᓕᖕᓂ ᐅᓄᕐᓂᖅᓴᐅᔪᓂᒃ, 
ᑖᓐᓇᑦᑕᐅᖅ ᐊᒡᕕᐊᕈᑎᐅᖃᑦᑕᕐᒪᑦ ᐃᒡᓗᑖᕈᒪᔫᒐᓗᐊᓄᑦ ᓇᖕᒥᓂᖅ ᐊᖏᕐᕋᐅᓂᐊᖅᑐᒥᒃ. 

ᑭᖑᓪᓕᖅᐹᕐᒥᒡᓕ ᐅᓗᕆᐊᓱᒃᑐᖓ ᐃᓄᐃᑦ ᐅᓄᖅᑐᑦ ᑮᓇᐅᔭᓕᕆᓂᕐᒥᒃ ᖃᐅᔨᒪᓗᐊᖏᒻᒪᑕ ᐸᕐᓇᒍᑎᒃᓴᓂᒃ 
ᓂᐅᕕᕐᓂᐊᕐᓗᑎᒃ ᐃᒡᓗᕐᔪᐊᕐᒥ ᐊᒻᒪᓗ ᑲᒪᒋᓂᐊᕐᓗᒍ, ᐊᒻᒪ ᖃᐅᔨᒪᖏᒪᑕ ᖃᓄᖅ ᐊᐅᓚᓂᖃᕐᒪᖔᑦ ᓂᐅᕕᕐᓂᐅᔪᑉ 
ᐃᖏᕐᕋᓂᖓ. ᑕᐃᒪᓕ ᓄᓇᖃᖅᑐᑦ ᑮᓇᐅᔭᓕᕆᓂᕐᒥᒃ ᖃᐅᔨᒪᓂᖃᖅᑐᑦ, ᑮᓇᐅᔭᓂᒃ ᐱᓇᓱᒋᐊᒥᒃ ᐊᔪᕋᔭᖅᑐᑦ 
ᐊᑐᖅᑐᐊᕈᑎᒃᓴᓂᒃ ᐱᒐᓱᐊᖅᑎᓪᓗᒋᑦ ᓇᖕᒥᓂᖅ ᐃᒡᓗᓕᐅᕈᑎᒃᓴᒥᒃ. 

ᓄᓇᕗᑦ ᑕᑎᓕᒻᒪᖕᒪᑦ ᐃᑲᔫᓯᐊᖃᑦᑕᖅᑐᓂᒃ ᐃᒡᓗᓄᑦ, ᐃᖅᑲᓇᐃᔭᖅᑎᑦ ᐃᒡᓗᒋᒃᐸᒍ ᐅᕝᕙᓘᓐᓃᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᒋᒃᐸᒍ. ᐅᒃᐱᕈᓱᒃᑐᖓ ᒐᕙᒪᕗᑦ ᐱᓕᕆᒃᑲᓐᓂᕆᐊᖃᕐᓂᖓᓂᒃ ᐊᒻᒪᓗ ᐃᓱᒪᓄᑦ ᐋᖅᑭᒡᓯᒪᓂᕆᔭᐅᔪᖅ 

ᐊᓯᔾᔨᕐᓗᓂ. ᒐᕙᒪᕗᑦ ᐱᔭᕐᓂᖅᓯᑎᑦᓯᔭᕆᐊᖃᖅᑐᖅ ᐃᓄᐃᑦ ᑮᓇᐅᔭᓂᒃ ᐱᓇᔪᓐᓇᕐᓂᖅᓴᐅᖁᓪᓗᒋᑦ 
ᐊᑐᐃᓐᓇᐅᕕᐅᓗᑎᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ ᐃᒡᓗᑖᕈᑎᖏᑎᒍᑦ, ᐊᒻᒪᓗ ᑲᔪᖏᖅᓴᐃᔾᔪᑎᖏᑎᒍᑦ 
ᓇᖕᒥᓂᖅᑖᕈᑎᓄᑦ ᐊᕐᕋᒥᒃ. 

ᑮᓇᐅᔭᓕᐅᕈᑎᑦ ᑕᑯᒃᓴᐅᑎᑦᓯᓯᒪᓕᖅᑐᑦ ᓴᓐᖏᔪᒥᒃ ᐱᓕᕆᖃᑎᒌᖕᓂᖏᓐᓂᒃ ᐃᒡᓗᑖᕈᒪᔪᑦ ᐊᒻᒪᓗ ᐃᒡᓗᒃᓴᓂᒃ 
ᓴᓇᕕᒃᓴᓂᒃ ᐱᕕᒃᓴᐅᔪᑦ, ᐅᒃᐱᕈᓱᒃᑐᖓ ᐃᒡᓗᑖᕈᒪᔪᑦ ᐅᓄᖅᓯᒃᐸᑕ ᐃᒡᓗᒃᓴᐃᑦ ᒪᓕᒃᓴᕋᔭᕐᓂᖏᓐᓂᒃ. 

 

ᓇᓗᓇᐃᖅᓯᔾᔪᑦ 1  

 

**ᐊᖏᕐᒥᒃ ᓇᖕᒥᖅᑖᕈᑎᑦ ᓈᓴᐅᑏᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦᑕ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ  

 

1. ᓇᓗᓇᐃᖅᓯᔾᔪᑦ 1 ᖁᓛᓂ ᑕᑯᒃᓴᐅᑎᑦᓯᔪᖅ ᐅᓄᕐᓂᕆᔭᖏᓐᓂᒃ ᐊᖏᖅᑕᐅᓯᒪᔪᑦ ᑐᒃᓯᕋᐅᑎᓕᐅᖅᑐᕕᓂᑦ 
ᓇᖕᒥᓂᖅ ᐊᖏᕐᕋᑖᕈᑎᓄᑦ ᐊᕐᕌᒍᐊᓂ 2014-15 ᑎᑭᓪᓗᒍ 2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ. 
ᐊᑐᓂ ᐊᖏᕐᕋᒥᒃ ᓇᖕᒥᓂᖅᑖᕈᑎᓄᑦ ᑎᑎᕋᖅᑕᐅᓯᒪᔪᓂ ᐊᑖᓂ, ᑎᑎᕋᕐᓗᒋᑦ ᐊᒡᒍᖅᑐᖅᓯᒪᐅᕐᓗᒋᑦ 
ᐅᓄᕐᓂᕆᔭᖏᑦ ᐃᓄᐃᑦ, ᐊᒻᒪ ᐃᓄᐃᑦ ᐊᓯᖏᑦ, ᑐᓂᔭᐅᓚᐅᖅᑐᑦ ᑮᓇᐅᔭᓂᒃ ᐊᑐᓂ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ. 

a. ᐃᓐᓇᑐᖃᐃᑦ ᓇᖕᒥᓂᖅ ᐊᖏᕐᕋᖏᑦ ᓱᕋᒃᓯᒪᔪᓕᕆᔭᐅᔾᔪᑎᖏᑦ 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑏᑦ 

c. ᓄᓇᕗᒥ ᓇᖕᒥᓂᖅᑖᕈᑎᓄᑦ ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 

d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ ᓄᑖᕈᕆᐊᖅᓯᔾᔪᑏᑦ 

e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ ᓇᖕᒥᓂᖅ ᐃᒡᓗᖃᖅᑐᑦ ᓱᕋᔾᔭᐃᖅᑕᐅᓯᒪᓂᖏᓐᓄᑦ 
ᐱᓕᕆᐊᖅ 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ ᐱᓕᕆᐊᖅ 

h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 

i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ ᐊᖏᕐᕋᖏᓐᓄᑦ ᓇᓕᕌᕈᑏᑦ 

Homeownership Programs
Approved 
Application

Declined 
Application

Approved 
Application

Declined 
Application

Approved 
Application

Declined 
Application

Approved 
Application

Declined 
Application

Senior Citizens Home Repair Program 17 3 14 12 11 16 42 31
Emergency Repair Program 163 14 107 35 91 14 361 63
Nunavut down payment Assistance Program 61 8 58 14 40 9 159 31
Home Renovation Program 58 7 122 61 79 76 259 144
Senior and Persons with disabilities Preventative Maintenance Pr 12 0 4 22 34 6 50 28
Heating Oil Tank Replacement Program 43 11 100 68 64 39 207 118
Interim Financing Program 0 1 0 0 0 1 0 2
Tenant to Owner Program 0 1 0 2 0 2 0 5
Seniors and Persons with Disabilities Home Options Program 0 0 0 0 0 0 0 0

354 45 405 214 319 163 1078 422

2016-17 2015-16 2014-15 Total

2. ᓇᓗᓇᐃᖅᓯᔾᔪᑦ 1 ᖁᓛᓂ ᑕᑯᒃᓴᐅᑎᑦᓯᔪᖅ ᐅᓄᕐᓂᕆᔭᖏᓐᓂᒃ ᕿᐱᓗᒃᑕᐅᓚᐅᖅᑐᑦ ᐊᖏᕐᕋᒃᓴᒥᒃ 
ᓇᖕᒥᓂᖅᑖᕈᑎᓂᒃ ᑐᒃᓯᕋᐅᑎᓕᐅᖅᑎᓪᓗᒋᑦ 2014-15 ᑎᑭᓪᓗᒍ 2016-17 ᑮᓇᐅᔭᓕᕆᓐᓇᐅᑉ 
ᐊᕐᕌᒍᖏᓐᓂ. ᐊᑐᓂ ᓇᖕᒥᓂᖃᖅᑐᓄᑦ ᐱᓕᕆᐊᖑᔪᓄᑦ ᑎᑎᕋᖅᑕᐅᓯᒪᔪᓄᑦ ᐊᑖᓂ, ᓇᓗᓇᐃᕐᓗᒋᑦ 
ᐃᓘᓐᓇᖏᑦ ᐱᔾᔪᑎᐅᔪᑦ ᖃᓄᐃᒻᒪᑦ ᑐᒃᓯᕋᐅᑎᓕᐅᖅᑐᑦ ᕿᐱᓗᒃᑕᐅᓐᓂᕐᒪᖔᑕ, ᐊᒻᒪᓗ ᖃᔅᓯᐅᓚᐅᖅᐸᑦ 
ᕿᐱᓗᒃᑕᐅᔪᑦ ᐊᑐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒻᒪᓗ ᖃᓄᐃᒻᒪ ᕿᐱᓗᒃᑕᐅᓐᓂᕐᒪᖔᑕ. 

 

a. ᐃᓐᓇᑐᖃᐃᑦ ᓇᖕᒥᓂᖅ ᐊᖏᕐᕋᖏᑦ ᓱᕋᒃᓯᒪᔪᓕᕆᔭᐅᔾᔪᑎᖏᑦ 

b. ᑐᐊᕕᕐᓇᖅᑐᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑏᑦ 

c. ᓄᓇᕗᒥ ᓇᖕᒥᓂᖅᑖᕈᑎᓄᑦ ᐊᑭᓕᐅᑎᖃᓂᕐᒧᑦ ᐃᑲᔪᕈᑎᔪᑦ 

d. ᓇᖕᒥᓂᖅ ᐊᖏᕐᕋᕆᔭᐅᔪᓄᑦ ᓄᑖᕈᕆᐊᖅᓯᔾᔪᑏᑦ 

e. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ ᓇᖕᒥᓂᖅ ᐃᒡᓗᖃᖅᑐᑦ ᓱᕋᔾᔭᐃᖅᑕᐅᓯᒪᓂᖏᓐᓄᑦ 
ᐱᓕᕆᐊᖅ 

f. ᐅᖅᓱᐊᓗᖃᐅᑏᑦ ᖃᑦᑕᐅᔭᑦ ᑭᖑᕝᕕᖅᑕᐅᓂᖏᓐᓄᑦ ᐱᓕᕆᐊᖅ 

g. ᑮᓇᐅᔭᖃᖅᑎᑦᓯᑲᐃᓐᓇᕐᓂᒧᑦ ᐱᓕᕆᐊᖅ 

h. ᐃᒡᓗᒥᒃ ᐊᑐᖅᑐᐊᖅᑕᖓᓐᓂᒃ ᓇᖕᒥᓂᖅᑖᕋᓱᐊᕐᓂᕐᒧᑦ ᐱᓕᕆᐊᖅ 

i. ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ ᐊᖏᕐᕋᖏᓐᓄᑦ ᓇᓕᕌᕈᑏᑦ 

3. ᖃᓄᐃᑦᑐᓂᒃ ᑐᓗᖅᑕᕈᑎᖃᖅᐸᑦ ᐃᓄᐃᑦ ᐱᔪᓐᓇᖏᔾᔪᑎᒋᔭᖏᑦ ᑮᓇᐅᔭᓂᒃ ᐊᑐᐃᓐᓇᕈᖅᑕᐅᓯᒪᔪᓂᒃ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᓐᓄᑦ ᓇᖕᒥᓂᖅ ᐃᒡᓗᑖᕈᑎᓄᑦ? 

4. ᖃᓄᕐᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᖃᑕᐅᔪᓐᓇᖅᑐᓄᑦ ᒪᓕᒐᖏᑦ  ᓇᖕᒥᓂᖅ ᐃᒡᓗᑖᕈᑎᓄᑦ 
ᐱᓕᕆᔾᔪᑎᔪᖅ ᐋᖅᑭᒋᐊᖅᑕᐅᔪᓐᓇᖅᐸ ᑎᓕᐅᕆᒃᑲᓐᓂᖁᓪᓗᒋᑦ ᐅᓄᕐᓂᖅᓴᐃᑦ ᐃᓄᐃᑦ 
ᓇᖕᒥᓂᖅᑖᕈᑎᒃᓴᓂᒃ ᑮᓇᐅᔭᓂᒃ ᐱᓇᓱᖁᓪᓗᒋᑦ? 

5. ᖃᓄᕐᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᕈᓐᓇᖅᐸᑦ ᐃᓄᖕᓂᒃ ᑮᓇᐅᔭᓕᕆᓂᕐᒧᑦ ᖃᐅᔨᒪᓂᖃᖅᑐᑦ 
ᐸᕐᓇᐅᑎᓕᐅᖅᑎᓪᓗᒋᑦ ᓂᐅᕕᕐᓂᕐᒧᑦ ᐃᒡᓗᒥᒃ ᐊᒻᒪ ᓇᖕᒥᓂᖅ ᐃᒡᓗᖃᕐᓗᓂ ᐸᖅᑭᒡᓯᓂᕐᒧᑦ, ᐊᒻᒪ 
ᓂᐅᕕᕐᓂᐅᑉ ᐃᒡᓗᒥᒃ ᐊᐅᓚᓂᖓᓄᑦ? 

6. ᖃᓄᕐᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓯᔪᓐᓇᖅᐸᑦ ᐃᓄᖕᓂᒃ ᑮᓇᐅᔭᓄᑦ ᐱᔨᑦᓯᕈᑎᓂᒃ 
ᐱᒐᓱᐊᖅᑎᓪᓗᒋᑦ ᐊᑐᖅᑐᐊᕈᑎᓂᒃ ᓂᐅᕕᕈᑕᐅᓂᐊᖅᑐᓂᒃ ᐃᒡᓗᒧᑦ ᐅᕝᕙᓘᓐᓃᑦ ᐃᒡᓗᓕᐅᕈᑕᐅᓂᐊᖅᑐᒧᑦ? 


